
తెలంగాణ వీణ,హైదరాబాద్ : నాంపల్లి ఎగ్జిబిషన్ 
గ్రౌండ్‌లో జరిగే అఖిల భారత పారిశ్రామిక ప్రదర్శన 
సోమవారం నుంచి ప్రారంభం కానుంది. జనవరి 
1న సొసైటీ అధ్యక్షుడు, మంత్రి శ్రీధర్‌బాబుతో 
కలిసి ముఖ్యమంత్రి రేవంత్‌రెడ్డి ప్రారంభోత్సవం 
చేయనున్నారు. స్వాతంత్ర్యానికి పూర్వం నుండి 
కొనసాగుతున్న ఈ అఖిల భారత పారిశ్రామిక ప్రదర్శన 
ప్రతి సంవత్సరం జనవరి 1 నుండి ఫిబ్రవరి 15 వరకు 
46 రోజుల పాటు కొనసాగుతుంది. సోమవారం నుంచి 

ఈ ఏడాది ప్రారంభించేందుకు ఎగ్జిబిషన్ సొసైటీ అన్ని 
ఏర్పాట్లు చేసింది. అమ్యూజ్‌మెంట్‌ పార్కులో దాదాపు 
2400 స్టాల్స్‌, ఫుడ్‌ కోర్టులు, వివిధ పారిశ్రామికవేత్తల 
ఉత్పత్తులను విక్రయించేందుకు స్టాల్స్‌ ఏర్పాటు 
చేయనున్నారు. నుమాయిష్ సందర్శకులకు ఎలాంటి 
ఇబ్బందులు కలగకుండా అన్ని ఏర్పాట్లు చేస్తున్నారు. 
పోలీసు, అగ్నిమాపక శాఖలు అప్రమత్తమై నుమాయిష్ 
విజయవంతమయ్యేలా చర్యలు తీసుకుంటున్నారు. 
ఆర్టీసీ ప్రత్యేక బస్సులను నడపనుంది, మెట్రో రైలు 
సమయాలను పొడిగించనున్నారు. మరోవైపు నేటి 

నుంచి నాంపల్లి ఎగ్జిబిషన్ గ్రౌండ్స్‌లో 83వ అఖిల భారత 
పారిశ్రామిక ప్రదర్శన ప్రారంభం కానున్న నేపథ్యంలో 
నేటి నుంచి ఫిబ్రవరి 15 వరకు ప్రతిరోజూ సాయంత్రం 
4 గంటల నుంచి అర్ధరాత్రి వరకు ట్రాఫిక్ ఆంక్షలు 
విధించనున్నారు. ఈ మేరకు నగర పోలీస్‌ కమిషనర్‌ 
శ్రీనివాస్‌రెడ్డి ఉత్తర్వులు జారీ చేశారు. ఇక సిద్దంబర్‌బజార్ 
నుంచి నాంపల్లి వైపు వెళ్లే ఆర్టీసీ జిల్లా బస్సులు, 
ప్రైవేట్ బస్సులు, ఇతర భారీ వాహనాలను మొహింజా 
మార్కెట్ వద్ద అబిడ్స్ వైపు మళ్లిస్తారు. బషీర్ బాగ్, 
కంట్రోల్ రూమ్ నుంచి నాంపల్లి వచ్చే వాహనాలను 

ఏఆర్ పెట్రోల్ బంక్ వద్ద బీజేఆర్ విగ్రహం, అబిడ్స్ వైపు 
మళ్లిస్తారు. బేగంబజార్, ఛత్రి నుంచి మాలకుంట వైపు 
వెళ్లే వాహనాలను అలాస్కా జంక్షన్ వద్ద దారుస్సలాం, 
ఎక్మినార్ వైపు మళ్లిస్తారు. దారుస్సలాం నుంచి అఫ్జల్‌గంజ్ 
వైపు వెళ్లే వాహనాలను అలస్కా జంక్షన్ నుంచి 
బేగంబజార్, సిటీ కాలేజీ వైపు మళ్లిస్తారు. ముసబౌలి, 
బహుదూర్‌పురా నుంచి నాంపల్లి వెళ్లే వాహనాలను 
సిటీ కాలేజీ వద్ద నయాపూల్, ఎంజేమార్కెట్ 
మార్గంలో మళ్లిస్తారు. ప్రజలు సహకరించాలని, 
ప్రత్యామ్నాయ దారులతో వెళ్ళాలని సూచించారు.

తెలంగాణలో చలి 
తీవ్రత..

తెలంగాణ వీణ,హైదరాబాద్ : తెలంగాణలో చలి 
తీవ్రత విపరీతంగా పెరిగింది. రోజురోజుకూ ఉష్ణోగ్రతలు 
పడిపోతున్నాయి. గత పది రోజులుగా ఉష్ణోగ్రతలు 
భారీగా పడిపోయాయి. రాష్ట్రంలోని పలు జిల్లాల్లో 
ఉష్ణోగ్రతలు పది డిగ్రీల కంటే దిగువకు పడిపోయాయి. 
ఉత్తర, ఈశాన్య దిశల నుంచి వీస్తున్న గాలుల కారణంగా 
చలి ప్రభావం ఎక్కువగా ఉంటుందని వాతావరణ శాఖ 
అధికారులు తెలిపారు. చలితో పాటు విపరీతమైన 
పొగ, మంచు కమ్ముకోవడంతో వాహనదారులు తీవ్ర 
ఇబ్బందులు పడుతున్నారు. నేడు, రేపు రాష్ట్రంలో 
చలిగాలులు విస్తరిస్తాయని వాతావరణ శాఖ అధికారులు 
తెలిపారు. తెలంగాణలో నేడు, రేపు ఏడు జిల్లాల్లో చలి 
తీవ్రత పెరిగే అవకాశం ఉంది. హైదరాబాద్‌తోపాటు 
ఏజెన్సీ జిల్లాలైన ఆదిలాబాద్, కుమురం భీం 
ఆసిఫాబాద్, మంచిర్యాల, నిర్మల్, మెదక్, రంగారెడ్డి 
జిల్లాల్లో 11 నుంచి 15 డిగ్రీల మధ్య కనిష్ట ఉష్ణోగ్రతలు 
నమోదవుతాయని తెలిపారు. గత శనివారం రాత్రి 
రంగారెడ్డి జిల్లా తాళ్లపల్లిలో రాష్ట్రంలోనే అత్యల్పంగా 
10.4 డిగ్రీల సెల్సియస్ ఉష్ణోగ్రత నమోదైంది. 
పలు జిల్లాల్లో 15 డిగ్రీల కంటే తక్కువ ఉష్ణోగ్రతలు 
నమోదవుతున్నాయి. ఆదిలాబాద్‌ జిల్లా సోనాల్‌లో 
10.7, కుమురం భీం ఆసిఫాబాద్‌ జిల్లా సిర్పూర్‌లో 
11.2, నాగర్‌కర్నూల్‌ జిల్లా కొండారెడ్డిపల్లిలో 11.7, 
సంగారెడ్డి జిల్లా అల్మాయిపేటలో 12.1 డిగ్రీల 
సెల్సియస్‌ ఉష్ణోగ్రతలు నమోదైనట్లు అధికారులు 
తెలిపారు. ఘనంగా ఎంప్లాయిస్ 

కాలనీలో షెటీల్ క్లబ్ 
వార్షికోత్సవ వేడుకలు...

తెలంగాణవీణ, మల్కాజిగిరి : క్రీడలు మానసికోల్లాసానికి 
ఎంతగానో దోహదపడతాయనీ గరుఢ బ్యాడ్మింటన్ 
అకాడమీ మెనేజింగ్ పార్టనర్ లయన్ డాక్టర్ చుక్ల 
వేణు పేర్కొన్నారు.  మల్కాజిగిరి సర్కిల్  నేరేడ్ మెట్ 
డివిజన్ యాప్రాల్ ఎంప్లాయిస్ కాలనీలోని షటిల్ క్లబ్ 
3వ వార్షికోత్స వేడుకలను ఘనంగా నిర్వహించారు. 
ఈ సందర్భంగా  షటిల్ బ్యాడ్మింటన్ పోటీలు 
నిర్వహించారు. క్లబ్ అధ్యక్షులు రమేష్ ఆధ్వర్యంలో 
నిర్వహించిన బ్యాడ్మింటన్ పోటీల్లో క్రీడకారులు 
ఉత్సహాంగా పాల్గొన్నారు.  బ్యాడ్మింటన్ పోటీల్లో 
క్రీడకారులు ఉత్సహాంగా పాల్గొన్నారు. సింగల్స్, డబుల్స్ 
విభాగంలో గెలుపొందిన క్రీడాకారులకు బహుమతులను 
అందజేశారు. గౌరవ అతిథిగా రిటైర్డు తహసిల్థార్ 
రామారావు పాల్గొన్నారు.  ప్రస్తుత పరిస్థితుల్లో 

క్రీడలు అవసరమని క్లబ్ చేస్తోన్న సేవలను ఆయన 
అభినందించారు. కార్యక్రమంలో డాక్టర్ చుక్లవేణు, క్లబ్ 
అద్యక్షులు రమేష్, క్లబ్ సభ్యలు బిల్డర్ ఎస్. రాంబాబు, 

జి.రవికుమార్ యాదవ్, మాజీ క్లబ్ అధ్యక్షులు ప్రసాద్, 
జయారావు, గోకుల్, విక్టర్, రమేష్, శ్రీనివాస్, శ్రీకాంత్, 
రఘు, రంగన్న, అనీల్, సురేస్, శ్రీరాం, పమేమేష్ 

తోపాలు కాలనీ మహిళలు పాల్గొన్నారు.   సింగల్స్,  
డబుల్స్ లో నిలిచిన విజేతలను పలువురు ప్రశసించారు.

అంబరాన్ని అంటిన 
సంబరాలు..  

అంజనీపుత్ర ఆధ్వర్యంలో 
ఘనంగా వేడుకలు 

తెలంగాణవీణ, మంచిర్యాల : విద్యుత్ వెలుగులు.. 
టపాసుల మోతలు.. యువత కేరింతల నడుమ నూతన 
సంవత్సర స్వాగత వేడుకలు ప్రారంభమయ్యాయి.. 
ఆదివారం  జైపూర్ మండలం దుబ్బపల్లి లోని 
డైమండ్ సిటీ వేదికగా నూతన సంవత్సర సంబరాలు 
అంబరాన్నంటాయి. ‘ హ్యాపీ న్యూ ఇయర్’ అంటూ 
యావత్ అంజనీపుత్ర సంస్థ కుటుంబ సభ్యులు, 
అభిమానులు వేడుకలు అపూర్వ రీతిలో డాన్సులతో 
వేడుకలు నిర్వహించారు..కొత్త ఆశలతో నూతన 
సంవత్సరానికి స్వాగతం పలికారు. బాణసంచా 
వెలుగుల్లో  శోభాయమానంగా మెరిసిపోయాయి.. 
విద్యుతీప కాంతుల్లో దగదగలాడాయి.ఈ సందర్భంగా 
అంజనేపుత్ర సంస్థ ఛైర్మన్ గుర్రాల శ్రీధర్, ఎండీ పిల్లి 
రవి మాట్లాడుతూ  గత ఏడాది జ్ఞాపకాలను గుర్తు 
చేసుకుంటూ.. కొత్త సంవత్సరంలో అంతా మంచే 
జరగాలని ఆకాంక్షించారు..అంజనీపుత్ర రియల్ ఎస్టేట్ 
రంగంలో ఉత్తర తెలంగాణ వ్యాప్తంగా గొప్పపేరు 
ప్రఖ్యాతులు సంపా దించుకోవడం అదృష్టమన్నారు. 
జిల్లా వ్యాప్తంగా సేవా కార్య క్రమాలు విస్తృత స్థాయిగా 
నిర్వహించు కోవడం లో ప్రతి ఒక్కరి భాగ స్వామ్యం 
మరువలేనిదని పేర్కొన్నారు.2024 నూతన సంవత్సరం 
లో ప్రతి ఒక్కరూ ఆరోగ్యం, ఐశ్వర్యాలతో విలసిల్లాలని 
కోరారు.అనంతరం చైర్మెన్ గుర్రాల శ్రీధర్ కేకు కట్ చేసి 
శుభాకాంక్షలు చెప్పారు. ఈ కార్యక్రమం లో అంజనీ 
పుత్ర సంస్థ ఎగ్జిక్యూటివ్ డైరెక్టర్లు, డైరెక్టర్ లు, సిబ్బంది 
పాల్గొన్నారు.

ఘనంగా లాలాపేట్ ఆర్యవైశ్య సంఘం నూతన కమిటీ 
తెలంగాణ వీణ, లాలాపేట్ : సమాజ హితం 
కోసం ఆర్యవైశ్యులు ఎన్నో కార్యక్రమాలను 
చేపడుతున్నారని తెలంగాణ ఆర్యవైశ్య మహాసభ 
అధ్యక్షులు అమరవాది లక్ష్మినారాయణ గుప్త 
పేర్కోన్నారు. లాలాపేట్ ఆర్యవైశ్యసంఘం 
నూత కమిటీ పదవీ ప్రమాణ స్వీకారోత్సవం 
ఆదివారం లాలాపేట్ లోని నఫీజ్ గార్డెన్ లో 
ఘనంగా నిర్వహించారు. ఆర్యవైశ్య సంఘం 
నూతన అధ్యక్షులుగా మడిపడిగ శ్రీనివాస్ గుప్త, 
ప్రధాన కార్యదర్శిగా పందిరి సాంబశివరావు, 
దోషాదికారిగా యెనిశెట్టి భాస్కర్ తో పాటు 
నూతన కమిటీ సభ్యులు పదవీబాధ్యతలను 
స్వీకరించారు. అనంతరం నూతన సంవత్సర 
కేలండర్ ను  వారు ఆవిష రించారు. ఈ కార్యక్రమానికి ముఖ్య అతిథులుగా తెలంగాణ ఆర్యవైశ్య మహాసభ 
అధ్యక్షుడు అమరవాది లక్ష్మీణారాయణ గుప్త హాజరై నూతన కమిటీని అభినందించి మాట్లాడుతూ సమాజ సేవలో 
ఆర్యవైశ్యులు ముందు వరుసలో ఉంటారని చెప్పారు. అనంతరం తెలంగాణ ఆర్యవైశ్య మహాసభ ఉపాధ్యక్షులు నేతి 
రాములు గుప్త, నూతన అధ్యక్షుడు మడిపడిగ శ్రీనివాస్ మాట్లాడుతూ తమ సంఘం 31 సంవత్సరాలుగా పేద 
ప్రజలకు, కులస్థులకు సేవందిస్తుందన్నారు. ఆధ్యాత్మికంగా ఎన్నో కార్యక్రమాలను చేపడుతున్నామని చెప్పారు. వాసవీ 
అమ్మవారి దేవాలయాన్ని నిర్మించబోతున్నట్లు చెప్పారు. ఈ సందర్భంగా సంఘం ఆధ్వర్యంలో  వికలాంగులకు 
ట్రైసైకిళ్లను, పారుశుధ్య కార్మికులకు చీరెలను పంపిణీ చేశారు. ఈ కార్యక్రమంలో మర్యాల జగదీశ్వర గుప్త, 
యెనిశెట్టి కృష్ణగుప్త, ఎలగందుల లక్ష్యణ్ రావు, ఇంగు వెంకటేశం గుప్త, విబిజి ఫౌండేషన్ చైర్మన్ మడిపడిగ 
రాము గుప్త, మహిళా విభాగం అధ్యక్షులు యెనిశెట్టి శ్రీదేవి గుప్త, ప్రధాన కార్యదర్శి ఉప్పల లక్ష్మి గుప్త, కోషాదికారి 
తోడువునూరి స్వాతి గుప్త, ప్రోగ్రాం చైర్మన్ యెనిశెట్టి సూర్యనారాయణ గుప్త, కార్యవర్గ సభ్యులు సముద్రాల 
శ్రీనివాస్, శ్రీరాం సత్యనారాయణ(బండల)తో పాటు పలువురు పాల్గొన్నారు.

మార్కేండేయ పద్మశాలి  సేవా సమాజం ట్రస్ట్  క్యాలెండర్ ను 
ఆవిష్కరించిన నగర మాజీ మేయర్ బండ కార్తీక చంద్రారెడ్డి

తెలంగాణ వీణ, లాలాపేట్ : మార్కెండేయ పద్మశాలి 
సేవా సమాజం ట్రస్ట్ ఆద్వర్యంలో రూపొందించిన 
నూతన సంవత్సర క్యాలెండర్ ను ఆదివారం నగర మాజీ 
మేయర్ బండకార్తిక చంద్రారెడి ముఖ్యఅతిథులుగా  
హాజరై  లాలాపేట్ లోని సంఘo కార్యాలయలో 
ఆవిష్కరించారు. అనంతరం ఆమె మాట్లాడుతూ 
తనకు ఎల్లప్పుడు మద్దుతు  తెలుపుతున్న పద్మశాలి 
సేవా సమాజానికి కృతజ్ఞతలన్నారు. తార్నాక  డివిజన్  
అంటె తనకు స్వంత ఇంటి కంటె ఎక్కవ అన్నారు. 
పద్మశాలీల సంక్షేమం కోసం తనవంతు సహాయ 
సహా కారాలుంటాయన్నారు. ఈ కార్యక్రమంలో రాష్ట్ర 
పద్మశాలి సంఘం కన్వీనర్ బూర మల్లేషం, 
పద్మశాలి సేవా సమాజం ట్రస్ట్ చైర్మన్ దోమల లక్ష్మణ్ 

దాస్ పద్మశాలి, 
వైస్ చైర్మన్ 
ఉద్దెమర్రి 
దేవేందర్ 
పద్మశాలి, 
ప్రధాన 
కార్యదర్శి 
తలకొక్కుల 
వెంకట స్వామి 
పద్మశాలి, కోశాధికారి కొండ్ల వెంకటేశం పద్మశాలి, 
సహాయ కార్యదర్శి నాగరాజు పద్మశాలి, సలహాదారులు 
బిల్లా యాదగిరి పద్మశాలి, రుద్రవీణ పద్మశాలి, విజయ్ 
కుమార్, గుర్రం బుచ్చయ్య ,పాండు, అరుణబాయి 
పద్మశాలి తో పాటు పలువురు పాల్గొన్నారు.

ఉప్పల్ మిని శిల్పారామంలో కల్చరల్ ప్రోగ్రామ్స్ 
తెలంగాణ వీణ , ఉప్పల్ : ఉప్పల్  శిల్పారామం 
లో వారాంతపు సాంస్కృతిక కార్యక్రమాలలో భాగంగా 
ఈరోజు  మీరా నాట్య నిలయం కుమారి గీత పూజిత 
బంధువుల వారిశిష్య బృందం భరతనాట్య ప్రదర్శనలో 
మూషిక వాహన, అష్టలక్ష్మి, నొత్తుశ్వర, తిస్ర అలరిపు, 
రంగపూజ, మహాలక్ష్మి అష్టకం,  స్వరజతి, ఆనంద నర్తన 
గణపతిమ్, కృష్ణ శబ్దం, గణేశా పఞ్చరత్నం, ముద్దుగారే  

యశోద, వర్ణం, భో శంభో 
,  తిల్లాన అంశాలను  
పూజిత బంధువుల, 
వార్షిత, సురాధ్య, ధీమహి, 
నిహిత, తనస్వి, జినీషా, 
విహంగా, నేత్ర మొదలైన 
వారు ప్రదర్శించి 
మెప్పించారు.


